
КАНЦЭРТ ДЛЯ ДДНДГО ГЛЕДАЧА
Гісторыя сяброўства Уладзіміра Мулявіна і фотамастака Юрыя Іванова

Учора ў мастацкай галерэі «Уні- 
версітэт культуры» адкрылася 
выстаўка Юрыя Іванова «Невя- 
домыя фотаздымкі Уладзіміра 
Мулявіна».

На гэтых рэдкіх і ўнікальных кад
рах — не проста імгненні з жыцця 
Уладзіміра Георгіевіча, моманты кан- 
цэртных выступленняў легендарных 
«Песняроў», але і сведчанні сяброў- 
ства двух мастакоў: музыканта і фа- 
тографа. Сёння спецыяліст па сувя- 
зях з грамадскасцю Беларускага 
дзяржаўнага ўніверсітэта культуры і 
мастацтваў, а ў 1970-я гады фотака- 
рэспандэнт «Агенцтва друку «НАВІ- 
НЫ>> (АДН), Юрый Іваноў воляюлёсу 
стаў сапраўдным летапісцам гісторыі 
«Песняроў». Працуючы доўгія гады 
поруч, але па розныя бакі фотааб'- 
ектыва, Уладзімір Георгіевіч і Юрый 
Сяргеевіч сапраўды пасябравалі.

Гісторыю свайго сяброўства з 
Уладзімірам Мулявіным і «Песняра- 
мі» Юрый Іваноў распавядае ахвотна 
і з вялікай цеплынёй. Ён кажа, што 
любы фотакарэспандэнт — чалавек, 
які ўваходзіць у дом да незнаёма- 
га героя. Ён можа выйсці, як і быў, 
чужаніцай, але ёсць магчымасць 
ператварыцца ў сябра. У выпадку з 
«Песнярамі» так і адбылося:

— У тыя часы, калі пазнаёміўся з 
Уладзімірам Мулявіным, я працаваў 
у «Агенцтве друку «НАВІНЫ» (сён
ня «РИА Новости»). Цэнтральная 
рэдакцыя знаходзілася ў Маскве, і 
менавіта адтуль я атрымаў задание 
напісаць пра «Песняроў». Гурт яшчэ 
толькі пачынаў сваю дзейнасць, апе 
цікавасць да яго ўжо ўзнікпа, нават 
з Амерыкі, дзе мы выдавалі часопіс 
Soviet Life, пачапі задаваць пытанні. 
Тады я і пазнаёміўся з Мулявіным. 
Гэта было ў 1973 ці 1974 годзе. Ха-

дзіў на канцэрты «Песняроў», пры- 
сутнічаў на іх рэпетыцыях у філар- 
моніі, рабіў фотаздымкі, друкаваў іх 
у лабараторыі і дарыў удзельнікам 
гурта. ім падабапася. Менавіта праз 
фотаздымкі я ўвайшоў у калектыў, 
стаў амаль што яго «летапісцам», 
таварышам па мастацтве.

Той самы першы матэрыял на- 
друкавалі ў Маскве, 3UJA і іншых 
краінах, у выданнях, што рыхтавала 
АДН. А фотамастак ужо ведаў: «Пес
няры» — яго сябры. Гэта пацвярджа- 
лася і стаўленнем музыкантаў гурта 
да яго асобы:

— Была адна гісторыя: мне трэба 
было зрабіць фотаздымак гурта на 
сцэне, не канцэртны, пастановачны. 
Мы выбралі час, гэта было ноччу, 
калі сцэна філармоніі вольная. Вый- 
шлі ўсе ўдзельнікі ансамбля ў кас-

«Песняры» ў Мсціславе, 1980 год.

цюмах, з інструментамі. Я разумеў, 
што проста так, без музыкі, добрае 
фота не атрымаецца. I тут Мулявін 
кажа: «Дык што, табе можа яшчэ І 
заспяваць?» А для гэтага трэба было 
падключыць апаратуру, мікрафоны, 
інструменты...

Я нясмела кажу: «Так...» і сам ба- 
юся, што Мулявін адмовіцца, выга- 
ніць з залы. Але ён адказаў: «Добра. 
Якую песню заспяваць?»

Я стаяў перад вялікім выбарам... 
Але не мог не згадаць сваю любі- 
мую песню на словы Максіма Тан
к а — «Завушніцы». I можаце сабе 
ўявіць, якая гэта была праца: для 
мяне аднаго на сцэне філармоніі 
«Песняры» выконвапі маю любімую 
песню! Я дагэтуль памятаю той мо- 
мант. Фатаграфаваў, не спыняючы- 
ся. Дарэчы, адзін са здымкаў з той 
серыі «Песняры» пазней выкарыс- 
талі ў афармленні вокладкі плас- 
цінкі-гіганта. Пачалося сапраўднае 
сяброўства з усім гуртом: Анатолем 
Кашапаравым, Леанідам Барткеві- 
чам, Уладзіславам Місевічам... Я ўжо 
быў сваім чалавекам.

Здаецца, што за кожным фота- 
здымкам, прадстаўленым на выстаў- 
цы, хаваецца свая захапляльная гіс- 
торыя. Тое, як яны рабіліся, Юрый 
Іваноў памятае ў дэталях. Вось, на- 
прыклад, як нараджапася знакамітая 
серыя, дзе «Песняры» імчацца на 
санях, запрэжаных тройкамі коней, 
па заснежаным полі:

—  Ішоў снежань 1980 года, я пра- 
цаваў над альбомам пра Мсціслаў. 
Горад мне вельмі спадабаўся. Людзі 
выдатныя, і там ёсць унікальны ко
незавод, дзе гадуюць цяжкавозаў. 
Звярнуўся да дырэктара, запытаў- 
ся, ці ёсць у іх тройкі, ці можна іх 
запрэгчы для здымак і сфатаграфа- 
ваць у такім вобразе, да прыкпаду, 
ансамбль «Песняры». Ён узрадаваў- 
ся! I Мулявін на маю прапанову пага- 
дзіўся, якраз у канцэртным графіку 
былі вольныя дні. Мы прызначылі 
дату, у Мсціславе развесілі афішы, 
анансавапі канцэрт, дамовіліся пра 
сустрэчы.

За некалькі дзён да прызначанай 
даты я завітаў у філармонію і нагадаў 
пра паездку. А Мулявін кажа: «Не, 
мы не паедзем. Атрымалі прапано
ву з Адэсы якраз на гэтую дату. Там 
абяцаюць добрыя грошы». Я нічога 
не змог адказаць... Магчыма, Муля- 
він прачытаў усё ў маім поглядзе: і 
боль за сваю працу, за падрыхтава- 
ных жыхароў Мсціслава... I ён кажа 
свайму дырэктару: «Пішы тэлеграму 
ў Адэсу, што мы ўсе захварэлі».

Якая была сустрэча ў Мсціславе! 
Сапраўднае свята. Здымкі прайшлі 
проста выдатна. Запрэглі коней, 
«Песняроў» апранулі ў адмысловыя 
кажухі, зіма была незвычайна пры- 
гожая... А сама праца праходзіла так: 
калі фатаграфаваў, я стаяў на куза- 
ве грузавіка, які ехаў перад тройка- 
мі з «Песнярамі», каб не ўпаў, мяне 
трымалі некалькі чалавек.

У гэтай гісторыі ёсць і цікавы 
працяг. Пасля Мсціслава «Песня
ры» паехалі ў Лацінскую Амерыку 
з гастролямі. Калі яны вярнуліся, 
Юрый Іваноў пры сустрэчы з Муля-

віным запытаўся пра ўражанні, на 
што Уладзімір Георгіевіч адказаў: 
«Ды што Лацінская Амерыка, як там 
Мсціслаў?»

Лёс склаўся так, што менавіта 
Юрый Іваноў у 1999 годзе зрабіў 
апошні яркі фотапартрэт Уладзімі- 
ра Мулявіна, ён лічыцца і адным з 
найлепшых. У поглядзе Уладзіміра 
Георгіевіча — незвычайная цеплыня, 
шчырасць і давер.

— Для фотакарэспандэнта важ- 
нае значэнне можа мець любая ці- 
кавая дэталь, — тлумачыць Юрый 
Іваноў. — Памятаю, у той дзень я 
прыйшоў у філармонію, Мулявін ся- 
дзеў за сваім сталом. Я заўважыў 
проста неверагоднае святло ад акна 
і папрасіў Валодзю паглядзець на 
мяне. Так, партрэт сапраўды незвы- 
чайны. Магчыма, справа ў тым, што 
мы з ім былі не проста знаёмымі, апе 
і сябрамі, капегамі па творчасці.

Іваноў вітае: так можна было б не 
толькі распавесці гісторыю гурта, 
але і паказаць незвычайную важ- 
насць працы фотакарэспандэнта, 
яго творчы тапент. Юрый Сяргеевіч 
зазначае:

— Сёння прафесію фотакарэс
пандэнта не лічаць творчай і ўнікапь- 
най. Маўляў, кожны, хто мае фота- 
апарат ці нават тэлефон з камерай, 
так можа. У адказ працытую свайго 
сябра, выдатнага драматурга Аляк- 
сея Дударава, які кажа: «я не пішу з 
хаподным носам, калі працую, прос
та плачу над сваімі творамі». Так І я: 
лічу, што ад добрага фотаздымка па 
скуры павінен ісці мароз. Як прык- 
лад — выдатныя паэтычныя работы 
фотакарэспандэнта «Звязды» Яў- 
гена Пясецкага, а таксама здымкі 
Віктара Стралкоўскага, Апяксандра 
Ружачкі, Віктара Ведзіна, Віктара 
Драчова, многіх іншых выдатных

Памятаю, што менавіта ў той 
дзень я запытаўся ў Мулявіна, колькі 
яму гадоў. Мы ўжо досыць доўга бы- 
лі знаёмыя, але дакпаднага ўзросту 
сябра я не ведаў. Ён назваў год свай
го нараджэння, 1941-ы, я крыху здзі- 
віўся: на некапькі гадоў мападзейшы 
за мяне. На што Мулявін усміхнуўся 
і дадаў: «А ты што, думаў, што я ра- 
веснік Янкі Купапы?».

Наша сяброўства было вельмі 
цёплым, шчырым, было разумение 
творчасці, павага. У адным толькі 
не меў рацыі: капі «Песняры» яшчэ 
пачыналі сваю кар'еру, наглядзеў- 
шыся канцэртаў «Бітлоў», я і ад іх' 
чакаў нейкага яркага выступления, 
танцаў, рухаў. А Мулявін, пачуўшы 
прапанову папазіраваць, жартоў- 
на нешта паказаць, паглядзеў на 
мяне са шкадаваннем і кажа: «Мы 
не артысты, мы музыканты». I гэ
та сапраўды так. Любое пазёрства 
ў выкананні «Песняроў» выглядала 
б няшчыра, ненатуральна.

У выдавецтве «Мастацкая літара- 
тура» зараз рыхтуецца да публікацыі 
кніга Юрыя Іванова, што будзе змя- 
шчаць 150 старонак тэксту 1150 фо- 
таздымкаў. У ліку іншых фота, якія 
распавядаюць пра надзвычай яркі 
творчы шлях самога фатографа, — І 
здымкі Мулявіна. Але і ідэю скпасці 
альбом адно з фотаздымкаў Уладзі- 
міра Мулявіна і «Песняроў» Юрый

майстроў. Не ўсе ўмеюць працаваць 
так, як яны. Не ўсе маюць свой не- 
паўторны творчы почырк.

Падчас гутаркі з Юрыем Івановым 
я неаднаразова задаю пытанне, якім 
ён памятае Уладзіміра Мулявіна, але 
штораз гутарку прыпыняе тэлефонны 
званок, а потым размова кіруецце^^ 
іншы бок... Магчыма, сам Уладзімг,- 
Георгіевіч не хоча чуць адказу, а мо
жа, адказаць на яго ў словах проста 
немагчыма. Як можна ў некалькіх 
радках змясціць успаміны пра доб
рага сябра? Юрый Сяргеевіч кажа:

— Думаю, на гэтае пытанне лепш 
за мяне адкажуць фотадзымкі. Калі 
мы сустракапіся, Мулявін глядзеў на 
мяне неверагодна цёплым поглядам. 
Ёсць здымак са стадыёна «Дына- 
ма», які, дарэчы, на выстаўцы прад- 
стаўлены ўпершыню. Рыхтаваўся 
грандыёзны канцэрт, вялікая сцэна 
на футбольлым полі, прысутнічала 
некапькі тысяч гледачоў. Я там быў, 
падышоў да сцэны яшчэ падчас на- 
ладкі апаратуры. Мулявін мяне ўба- 
чыў І кажа ў мікрафон: «О, Юра Іва- 
ноў прыйшоў». Увесь стадыён гэта 
пачуў, усе звярнулі на мяне ўвагу. 
Было вельмі няёмка ад такой рэак- 
цыі публікі, але неверагодна прыем- 
на, што сябар мяне заўважыў.

Марына ВЕСЯЛУХА. 
vesialuha @zviazda.by

РЕ
ПО
ЗИ
ТО
РИ
Й БГ

УК
И




